
АКСИАЛ СПОНДИЛОАРТРИТЛИ БЕМОРЛАРДА ЯЛЛИҒЛАНИШ ЖАРАЁНИ, 
ОСТЕОПОРОЗ ВА СИНДЕСМОФИТЛАР ШАКЛЛАНИШИНИ БОҒЛИҚЛИГИ  

 
Муҳаммадиева С.М., Набиева Д.А., Матчанов С.Х., Нурмухамедова Н.С,           

Кенгесбаева М.С. 
Тошкент тиббиёт академияси, Тошкент, Ўзбекистон 

 
Тадқиқот мақсади: Яллиғланиш жараёни ва остеопорознинг рентгенологик 

кўриниши (трабекуляр суяк зичлиги пасайиши), шунингдек, касалликнинг 
бошланишидан бошлаб дастлабки 2 йил ичида синдесмофитларнинг шаклланиши 
ўртасидаги боғлиқликни ўрганиш.  

Тадқиқот материаллари ва усуллари: Тошкент тиббиёт академияси кўп 
тармоқли клиникасининг артрологик ихтисослашган амбулатор даволаш курси 
бўлимига шифокор маслаҳати учун мурожаат қилган 75 та беморлар ўрганилди (50 
эркак ва 25 аёл) ASAS мезонлари бўйича (2009) Аксиал спондилоартрит (АксСп) ташхиси 
қўйилган. Ўрганилган беморларнинг ўртача ёши - 31,2 ± 2,8 йил. Ўртача касалликнинг 
бошланиш ёши 26,7 ± 6,8 йил. АксСп фаоллиги BASDAI индекси ва эритроцитлар чўкиш 
тезлиги (ЭЧТ) ёрдамидан аниқланди. HLA-В27ни аниқланганда 96,6% беморда мусбат 
натижа олинди. Стандарт клиник, лаборатория ва инструментал текширувдан ташқари  
умуртқа поғонасининг МРТ ва КТ текшируви ўтказилди.  

Натижалар: Умуртқа поғонаси бўйин қисми спондилити 16 та беморда (21,3%), 
кўкрак қисми – 5та (6,7%), бел қисми – 12 та беморда (16,0%) регистрация қилинди. 
Яллиғланиш оғриғи 56 та беморда (74,7%), яллиғланишсиз оғриқ - 19 та (25,3%) 
беморда аниқланди. 30 дақиқадан ортиқ кузатилган белдаги эрталабки карахтлик 55та 
беморда (73,3%), оғриқ туфайли умуртқа поғонасида ҳаракатларнинг чекланиши – 53 та 
беморда (70,7%) кузатилди. Сакроилиит 23 та беморда (30,7%) думба оғриғи билан 
намоён бўлди, 52 (69,3%) беморда эса оғриқсиз кечиши тасдиқланди. 20 та беморда 
(26,7%) сон бўғимлари артрити, тизза артрити – 15та (20,0%), оёқ болдир-товон бўғими 
артрити - 6 та (8,0%), қовурға-умуртқа зарарланиши – 3 та (4,0%) ташхиси қўйилди.  

Икки йил давомида АксСп билан оғриган беморларнинг бутун умуртқа поғонаси 
устунининг (C3-L5) МРТ ва паст дозали КТ маълумотлари олинди. 75 та беморда 
АксСп.нинг яллиғланишининг рентгенологик белгиси краниалдан каудал вертебрагача 
камайди. Синдесмофитларнинг шаклланиши ва ўсиши хавф остида бўлган 
беморларнинг 18 фоизида кузатилди (16/92). Яллиғланишнинг паст трабекуляр суяк 
зичлиги билан боғлиқлиги аниқланди, бироқ касалликнинг 2 йил давомида 
ривожланиши билан анкилоз шаклланишининг аниқ алоқаси борлиги аниқланмади.  

Хулоса: Яллиғланиш суяк минерал зичлигининг пастлиги билан боғлиқлиги 
аниқланди, аммо остеопороз анкилознинг конкрет сабаби эмас, шу сабабли яллиғланиш 
жараёнига таъсир кўрсатиш суяк йўқотилишининг олдини олишдан кўра 
самаралироқдир. 

 
 

  


